
Godt og gale med Sykkylven!
Resultata frå tenkedugnadane om framtida vår er no laga til som visuelle figurar. Figurane gir eit interessant bilde av Sykkylven i dag og korleis vi ser på framtida.

I månadskifte november/desember 2009 vart det gjennomført to tenkedugnadar. Om lag 100 personar deltok kvar gong. Gjennom aktivt gruppearbeid analyserte forsamlinga svake og sterke sider ved Sykkylven i dag, og mulegheiter og truslar for framtida. Ei klasse ved Sykkylven vidaregåande skule gjennomførte også same analysane. 

Resultata frå desse analysane er no samla og framstilt som figurar. Figurane finn du i eigne lenker på denne sida. 

Grunnlaget for figurane er dei prioriteringane som alle gruppene gjorde i dugnadsarbeidet. Desse er søkt å gruppere etter tema. Framstillinga er slik at tema som mange har ført opp er framstilt med kraftig farge, stor plass og stor tekst,og motsett er tema som berre ei eller to grupper har prioritert gitt lys farge, liten plass og liten tekst. 

Resultata er intetersante. 

Vi ser at natur og arbeid er veldig sterke positive sider i dag. Vidare er nærleik til by og fjell, trygge oppveksttilhøve, stort engasjement, godt kulturliv og god skule- og barnehagedekking andre viktige positive side. 

Svake sider i dag er først og fremst emne som er samla under fellesnemninga krinsstrid. Mange grupper var opptekne av at kommunen ikkje framstår som samla. Namnet er ikkje det beste, men omgrepet omfattar alle sider ved ein sentrum-utkant diskusjon. 

Einsidig arbeidsliv, dårleg ungdomstilbod og dårleg sentrumsutvikling er andre svake sider som skil seg ut. 

Framtidsmulegheitene peikar særleg på sentrumsutvikling som viktig tiltak, med næringsutvikling, turisme og kultursatsing som andre markerte tema. 

Sentrale truslar for framtida er særleg tap av arbeidsplassar og fråflytting, kraftlinja, nedlegging av vidaregåande skule og dårleg sentrumsutvikling er og viktige faremoment. 


Spørsmål om samfunnsplanen:  Kontakt Njell Hoftun. (e-post njell.hoftun@sykkylven.kommune.no eller tlf. 70246711).
